
Zwiṋoni zwivhili zwo dzula murini, tshiṅwe tshi 
pfhi Aḓivhaho, tshiṅwe ndi Aḓaho.

“Ndi na nḓala Aḓivhaho,” hu gungula Aḓaho 
tshi tshi khou tamba nga maphapha atsho 
maṱuku.

Aḓivhaho tsho vha tshi tshe tsho sedza ḓuvha 
ḽe ḽa vha ḽi na tshedza vhukuma.

Aḓaho tsha ṱharamudza maphapha atsho, 
tsha fhufha ngauri tsho vha tshi na nḓala, tsha 
sia khaladzi atsho Aḓivhaho, tshe tsha vha 
tshi tshi khou ḓiphiṋa nga ḓuvha.

Nga murahu ha tshifhinga, Aḓivhaho tsha 
mbo ḓi vhona uri Aḓaho a tshiho nga thungo 
hatsho.

Tsha humbula uri ho vha hu tshifhinga tsha u 
ḽa, nahone Aḓaho a tshi athu u vhuya tsha ya 
u ṱoḓa zwiḽiwa tshi tshoṱhe.

Nga maphapha atsho mahulu, tsha ya u tshi 
ṱoḓa.

Tsha vhona zwiṅwe zwiṋoni zwi tshi khou 
doba zwiḽiwa tshi nṱha.

“No vhona tshiṋoni tshiṱuku tshi no pfhi 
Aḓaho?”

“Tswi Tswi…”

Zwiṅwe zwiṋoni a zwi athu u vhona Aḓaho.

Nga maphapha atsho mahulu, tsha fhufha 
tsha ya u ṱoḓa Aḓaho.

Tsha vhona masekwa tsini mulamboni, tsha 
vhudzisa.

“A no ngo vhona tshiṋoni tshiṱuku tshi no pfhi 
Aḓaho?”

“Kwa kwa…”

Masekwa ha athu u vhona Aḓaho.

Aḓivhaho tshine tsha khou vhilaela tsha vhona 
mbungu tshi kule. Tsha sendela tsini. Tsha vha 
na fulufhelo saizwo tsho vha tshi tshi zwi ḓivha 
uri Aḓaho tshi funa mbungu.

Sa zwe tsha vha tshi tshi khou humbulisa 
zwone, khetsho Aḓaho tshi khou ḽa mbungu. 
Aḓivhaho tsha ṅweṅwela musi tshi tshi vhona 
Aḓaho. Tsho mbo ḓi zwi ḓivha uri a tshi tsha 
vha tshiṋoni tshiṱuku fhedzi ndi tshiṋoni 
tshihulu. Tshi a kona u ḓiwanela zwiḽiwa.

Aḓaho tsha ṅweṅwela musi tshi tshi vhona 
Aḓivhaho. Vhuvhili hazwo zwa ḽa mbungu u 
swikela zwi tshi fura, zwi tshi khou imba.

Zwa fhufhela nṱha, Aḓaho tshi phanḓa.

Ḽo vha ḽo no kovhela musi zwi tshi humela 
fhethu hune zwa hu funesa. Aḓaho tsha 
vhudza Aḓivhaho nga ha lwendo lwatsho.  
Zwo vha zwo takala.

